
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	Սույն նախագծով առաջարկվում է լուծարել «Կանթեղ շաբաթաթերթ» փակ բաժնետիրական ընկերությունը (այսուհետ նաև՝ Ընկերություն)։
Որոշման նախագծի ընդունումը պայմանավորված է այն հանգամանքով, որ Ընկերությունը ներառված է «Պետական գույքի կառավարման 2024-2026 թվականների ծրագիրը հաստատելու մասին» ՀՀ կառավարության 2024 թվականի փետրվարի 8-ի թիվ 199-Լ որոշմանը կից հավելվածի «Մասնավորեցման ծրագրում չընդգրկված՝ լուծարման առաջարկվող պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների» ցանկ N1-ում։ 
Ըստ «Կանթեղ շաբաթաթերթ» փակ բաժնետիրական ընկերության կանոնադրության Ընկերությունը ստեղծվել է ՀՀ Արագածոտնի մարզպետարանի 2001թ. ապրիլի 10-ի թիվ 12 որոշմամբ: Ընկերության գործունեության հիմնական տեսակը հրատարակչային գործունեության իրականացումն է: 
[bookmark: _GoBack]Համաձայն ՀՀ Արագածոտնի մարզպետի աշխատակազմի տրամադրած տեղեկատվության՝ «Կանթեղ շաբաթաթերթ» փակ բաժնետիրական ընկերությունը 2018 թվականից գործունեություն չի իրականացնում և չունի գրանցված աշխատակիցներ։ Ընկերությունը 03.10.2017 թվականից հաշվարկ-հաշվետվություններ չի ներկայացրել ՊԵԿ։ Ընկերության տնօրենը ազատվել է պաշտոնից 2018 թվականի հուլիսի 19-ին՝ ՀՀ Արագածոտնի մարզպետի թիվ 84 կարգադրության հիման վրա։ 
Ընկերության նախկին տնօրենը մահացել է և անհնարին է դարձել փաստաթղթերի մասին որևէ տեղեկատվության ձեռքբերումը։ Ընկերության գույքի մասին տեղեկատվություն առկա չէ և գույք չի հայտնաբերվել։ 

	2.
	Իրավական ակտի նախագիծը մշակող պատասխանատու մարմինը

	
	        Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Որոշման նախագիծը պետական բյուջեում լրացուցիչ միջոցների անհրաժեշտության և փոփոխությունների չի հանգեցնում: 

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է «Պետական գույքի կառավարման 2024-2026 թվականների ծրագիրը հաստատելու մասին» ՀՀ կառավարության 2024 թվականի փետրվարի 8-ի թիվ 199-Լ որոշումից։
Ինչպես նաև Հայաստանի Հանրապետության կառավարության 2021 նոյեմբերի 18-ի թիվ 1902-Լ  որոշմամբ  հաստատված  ՀՀ կառավարության կառավարության 2021-2026 թվականների գործունեության միջոցառումների ծրագրի «Տարածքային կառավարման և ենթակառուցվածքների նախարարություն» բաժնի 104-րդ կետից, այն է՝ «մասնավորեցման ոչ ենթակա պետական մասնակցությամբ առևտրային կազմակերպությունների կազմի և կառուցվածքի օպտիմալացում, ըստ ճյուղերի թվաքանակի սահմանում, ինչպես նաև վնասով, ոչ արդյունավետ և զարգացման հեռանկար չունեցող կազմակերպությունների առանձնացում և մասնավորեցման ծրագրում ընդգրկում»։



